
Kerajaan sedang rangka strategi vaksin untuk gelandangan, pelarian -KJKerajaan sedang rangka strategi vaksin untuk gelandangan, pelarian -KJ

Oleh NUR HUDA MUSA 9 Mac 2021, 3:33 pm

    

PETALING JAYA – Satu mesyuarat bersama pihak berwajib akan diadakan bagi berbincang mengenai pemberian
vaksin kepada golongan gelandangan serta pelarian.

Menteri Sains, Teknologi dan Inovasi, Khairy Jamaluddin Abu Bakar berkata, pihaknya masih lagi sedang merangka
strategi untuk pemberian vaksin kepada golongan tersebut.

“Saya akan adakan mesyuarat dengan agensi Persatuan Bangsa-bangsa Bersatu (PBB) untuk berbincang apa
kaedah yang terbaik untuk golongan pelarian.

“Mungkin saya akan adakan satu mesyuarat dengan pihak Dewan Bandaraya Kuala Lumpur (DBKL) bagi
membincangkan pemberian vaksin kepada gelandangan,” katanya dalam satu sidang akhbar selepas mengadakan
lawatan ke Pusat Pemberian Vaksin, Pusat Perubatan Universiti Malaya, di sini hari ini.

Beliau selaku Menteri Penyelaras Program Imunisasi Covid-19 Kebangsaan (PICK) turut memberitahu, kerajaan
dijangka akan mengumumkan skim perlindungan untuk penerima vaksin Covid-19 pada Isnin depan.

Katanya, pengumuman dengan lebih terperinci mengenai skim tersebut akan dibuat oleh Menteri Kesihatan, Datuk
Seri Dr. Adham Baba dalam satu sidang akhbar.

“Perincian mengenai kategori-kategori di bawah skim tersebut turut akan diumumkan pada Isnin ini dalam sidang
akhbar bersama oleh Menteri Kesihatan dan saya,” katanya.

Dalam pada itu, ketika ditanya adakah pihaknya menerima aduan mengenai jualan vaksin Covid-19 di atas talian,
beliau berkata, setakat ini pihaknya hanya menerima aduan secara umum.

“Ada kita terima secara umum sahaja tetapi saya minta orang ramai untuk membuat laporan kepada pihak
Kementerian Kesihatan (KKM),” jelasnya. -K! ONLINE.

Isteri masak tak sedap punca bercerai
10 Mac 2021, 9:30 am

Peraduan MR. D.I.Y., P&G tawar hadiah utama Proton X50

Malaysia, Saudi tandatangan perjanjian
10 Mac 2021, 9:11 am

Tetak isteri sampai mati
10 Mac 2021, 9:00 am

Kerana hutang, pembuat kuih sanggup hentak kepala rakan hingga mati
10 Mac 2021, 8:18 am

Tembak isteri: Ujian DNA sahkan identiti mangsa
9 Mac 2021, 11:40 pm

Liga Super: JDT bermandi peluh benam Penang FC 2-0

Liga Super : TFC benam Selangor 3-1
9 Mac 2021, 11:21 pm

